Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2022 թվականի հունվարի 27-ի N 105-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման 
	1. [bookmark: _Hlk181605730]ՀՀ տարածքային կառավարման և ենթակառուցվածքների նախարարություն
	01.11.2024թ.

	
	N ԳՍ/15․2/35664-2024

	[bookmark: _Hlk167282525]«Հայաստանի Հանրապետության կառավարության 2022 թվականի հունվարի 27-ի N 105-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	Ընդունվել է։


	2. ՀՀ էկոնոմիկայի նախարարության գյուղական տարածքների տնտեսական զարգացման ԾԻԳ ՊՀ գյուղական ֆինանսավորման կառույց
	01.11.2024թ.

	
	N ԳՍ/15․2/35664-2024

	Ի պատասխան Ձեր 23.10.2024թ. թիվ 01/20864-2024 գրության հայտնում եմ Ձեզ, որ ուսումնասիրելով Հայաստանի Հանրապետության կառավարության 2022 թվականի հունվարի 27-ի թիվ 105-Լ որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը, առաջարկում եմ նախագծի Որոշման հավելվածի N 1 Աղյուսակի 4-րդ տողում սահմանված լիզինգի տոկոսադրույք բառերը հանել, քանի որ մնացած բոլոր սուբսիդավորման ծրագրերում վարկի/լիզինգի տոկոսադրույքի վերին շեմի կարգավորումը հանվել է և կառավարությունը միայն սահմանել է սուբսիդավորման ենթակա տոկոսագումարի չափը, որը հնարավորության է տալիս շահառուներին համագործակցել ավելի ցածր տոկոսադրույք առաջարկող կառույցների հետ:
	Չի ընդունվել։
Ծրագիրը հանրապետությունում իրականացվում է 2017 թվականից և ծրագրի իրականացման պահից ծրագրով սահմանված է, որ լիզինգը Ֆինանսկան կառույցները պետք է տրամադրեն առավելագույնը 14 % տոկոսադրույքով և լիզինգի տոկոսադրույքը պետք է սուբսիդավորվի այնպիսի չափաքանակով, որ լիզինգառուի կողմից վճարվող լիզինգի տարեկան տոկոսադրույքը կազմի 2 % (արտոնյալ խմբերի համար՝ 0 %)։ Հանրապետության տնտեսավարողները արդեն իսկ ծանոթ են ծրագրի գործող պայմաններին, որը հնարավորություն է ստեղծում տնտեսավարողների համար ապահովել լիզինգի տրամադրման հավասար և մատչելի պայմաններ։ Տոկոսադրույքի վերին շեմը հանելու դեպքում հնարավոր է տարբեր ֆինանսական կառույցները լիզինգը տրամադրեն ավելի բարձր տոկոսադրույքներով և տվյալ դեպքում ավել տոկոսադրույքի  վճարման բեռը կընկնի տնտեսավարողի վրա։ Միաժամանակ, տոկոսադրույքի վերին շեմի բացակայությունը տնտեսավարողների համար ծրագրի շրջանակում գյուղատնտեսական տեխնիկա ձեռք բերելու անհավասար պայմանների ռիսկ է ենթադրում։

	3. ՀՀ արդարադատության նախարարություն
	01.11.2024թ.

	
	N //44453-2024

	«Հայաստանի Հանրապետության կառավարության 2022 թվականի հունվարի 27–ի N 105–Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
Նախագծի 1-ին կետի 3-րդ ենթակետով նախատեսվում է «Հայաստանի Հանրապետության կառավարության 2022 թվականի հունվարի 27–ի N 105–Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման 12-րդ կետը լրացնել նոր 7-րդ ենթակետով, որի համաձայն՝ լիզինգի տոկոսադրույքի սուբսիդավորումն սկսվում է լիզինգի առարկայի հանձնման-ընդունման ակտի ստորագրման պահից։ Լիզինգի պայմանագրի կնքման պահից մինչև լիզինգի առարկայի հանձնման-ընդունման ակտի ստորագրման օրը կարող է հաշվարկվել տոկոս, որը չի սուբսիդավորվում և չի կարող գերազանցել լիզինգի պայմանագրով սահմանված տարեկան տոկոսադրույքը:
Նկատի ունենալով, որ Նախագծին կից ներկայացված հիմնավորմամբ՝ լրացվող կագավորմանն անդրադարձ կատարված չէ՝ հայտնում ենք, որ հնարավոր չէ գնահատել վերոնշյալ կարգավորման նախատեսման իրավաչափությունը, ուստի՝ լրացուցիչ հիմնավորման անհրաժեշտություն կա:
Բացի այդ, 	հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները՝ Նախագծի 1-ին կետի 3-րդ ենթակետում «տողերում» բառն անհրաժեշտ է փոխարինել «կետերում» բառով, իսկ Նախագծի 1-ին կետի 6-9-րդ ենթակետերում «տողի» բառը փոխարինել «կետի» բառով:
	Ընդունվել է։
Հիմնավորման մեջ կատարվել է լրացում։

























Ընդունվել է։


	4. ՀՀ ֆինանսների նախարարություն
	04.11.2024թ.

	
	  N ԳՍ/15․2/35664-2024

	Նախագծով նախատեսվում է ՀՀ-ում գյուղատնտեսական տեխնիկայի լիզինգի աջակցության ծրագրի կարգավորումներում ի թիվս այլ փոփոխությունների նախատեսվում է նոր կետ, ըստ որի ՀՀ կառավարության 18.12.2014թ. N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերի տարածքներում գործունեություն իրականացնող տնտեսավարողների և զինվորական ծառայության պարտականությունների կատարման ժամանակ մարտական հերթապահության կամ գործողությունների իրականացման արդյունքում հաշմանդամ դարձած քաղաքացիների համար լիզինգի տոկոսադրույքի սուբսիդավորումը իրականացվում է այնպիսի չափաքանակով, որ լիզինգառուի կողմից վճարման ենթակա լիզինգի տարեկան տոկոսադրույքը կազմի 0 տոկոս:
Միաժամանակ Նախագծի հիմնավորումներում նշվում է, որ սույն նախագծի ընդունման կապակցությամբ պետական բյուջեով լրացուցիչ ծախսեր չեն նախատեսվում։
Մինչդեռ հաշվի առնելով, որ նախատեսվում է լրացուցիչ արտոնյալ պայմաններով լիզինգի տրամադրում, առաջարկում ենք Նախագծի հիմնավորումներում բացահայտել նման եզրահանգման հիմքում դրված ֆինանսական հաշվարկները։
Միաժամանակ առաջարկում ենք ՀՀ կառավարության 27.01.2022թ. N 105-Լ (ՀՀ-ում գյուղատնտեսական տեխնիկայի լիզինգի աջակցության ծրագիր) և 19.07.2018թ. N 893-Լ (ՀՀ-ում ագրոպարենային ոլորտի սարքավորումների լիզինգի աջակցության ծրագիր) որոշումներով հաստատված աջակցության ծրագրերի համար սահմանել վերջնաժամկետ՝ հնարավոր ֆիսկալ ռիսկերի սահմանափակման նպատակով։

	Չի ընդունվել։
Նախագծով լրացուցիչ արտոնյալ պայմաններով լիզինգի տրամադրում չի նախատեսվում, արտոնյալ պայամաններով (0 % տոկոսադրույքով) լիզինգի տրամադրումը սահմանված է ծրագրի 12-րդ կետի 1-ին ենթակետով։ Հաշվի առնելով, որ նշված դրույթը բացակայում էր լիզինգի տրամադրման պայմանների աղյուսակում, տարընկալումներից խուսափելու համար նախագծով առաջարկվում է այն լրացնել նաև լիզինգի տրամադրման պայմանների աղյուսակում։















Մասամբ է ընդունվել։
ՀՀ միջնաժամկետ ծախսերի ծրագրով նախատեսված է ծրագրի իրականացումը ներառյալ 2027 թվականը։ Միաժամանակ, ՀՀ կառավարության 2021-2026 թթ․ ծրագրով նախատեսված է շարունակել գյուղատնտեսական տեխնիկայի լիզինգի օժանդակության ծրագիրը՝ յուրաքանչյուր տարի տեխնիկայի հավաքակազմը թարմացնելով առնվազն  500 միավոր գյուղատնտեսական տեխնիկայով։ Ծրագրի իրականացման արդյունքներից ելնելով կդիտարկվի ծրագրի իրականացման վերջնաժամկետը։ 

	5․ Ֆինանսատնտեսական  նախարարական կոմիտեի նիստ 
	10.12.2024թ.

	
	

	Հստակեցնել որոշման նախագծում ֆինանսական կառույցների պատասխանատվությունը և ֆինանսական միջոցների բացակայության դեպքում ֆինանսավորման իրականացման դրույթը:
	Ընդունվել է:




